
Ei strime av von

Og sjølv om det meste i stallen og krubba i 
Betlehem er ulikt alt anna vi kan tenke oss; I dette 
er dei lik oss. For uansett kor vanskelege forholda 
er når eit barn blir fødd, om det er alt det usikre, 
krig, svolt, ufred eller vald; og uansett kor lite vi 
veit om kva framtida bringer og kor mykje frykt 
vi har for dagane som skal kome: Med eit nyfødd 
barn kjem von - om det så berre er ei lita strime.
Og slik kjem Gud til oss. Som ei strime av von. 
Med ljos i det aller mørkaste. 

Jula er høgtida der vi feirar at vona vart gjeven 
til verda. Og at i den fyrste jula fekk verda del i 
bodskapen som har kraft i seg til å setje fangar fri, 
løyse band og bringe menneske saman. Gud deler 
våre kår. Jesus er saman med oss i det vi alle har 
til felles: Å vere barn. Å vere menneske. Å vere 
avhengige av andre. Å sørgje, å kjenne glede. Å 
bere på ei von. 

I stallens kulde og mørke spring vona fram.
Det sårbare barnet i krubba synte seg sterkare enn 
all jordisk makt. Den fyrste jula var eit vendepunkt 
i menneskets historie. Jula er den meste løfterike 

av alle høgtider. Ljoset og vona er komne til verda.

Difor er det ein guddommeleg ting å reise seg att.

Djupt i mennesket ligg vona. For sjølv om vi ikkje 
alltid greier å sjå det, ligg krafta likevel djupt i oss; 
den som gjer at vi prøver å reise oss, gå eit steg 
vidare, løfte hovudet.
 
Mange stader i verda møter ein denne jula med 
fråvær av von. I land som er råka av krig og ufred, 
i områda som er truga av miljøkatastrofar og dei 
som bur der er usikre på om det er ei framtid 
der - vi veit at det er mange menneske som møter 
julehøgtida med frykt og sorg, snarare enn med 
glede og von. 
Og likevel - framfor jula ber mange av oss på ei 
von midt i det vonlause. Vi vonar at jula blir god. 
Vi har tankar om korleis julefeiringa skal bli, og 
med ambisjonar om alt som skulle gjerast, alt 
som skulle bakast, alt som skulle ordnast av stort 
og smått. Men som vi kanskje ikkje kom heilt i 
mål med, og vi kjenner oss slitne. Ynsket om det 
perfekte vart ikkje oppfylt dette året heller.

Men er det noko den fyrste jula lærte oss, så var 
det at den ikkje var perfekt, i alle fall ikkje etter 
vår målestokk: Eit barn fødd i ein kald stall av ei 
ung, ugift mor, med dyr og ustelte gjetarar som 
dei fyrste gjestane. Nei, det kan vel på ingen måte 
seiast å ha vore perfekt. 

Jula femner om både det djupt menneskelege og 
det guddommelege. Den no avdøde artisten og 
låtskrivaren Hans-Erik Dyvik Husby sa det ein 
gong slik: Det er ein menneskeleg ting å falle. Men 
det er ein guddommeleg ting å reise seg att.
Det nyfødde barnet i krubba kom som ein vi kunne 
kjenne oss lik med, samstundes som han kom med 
oppreising og forvandling. 

Dei to som no sit med barnet mellom hendene, 
Maria og Josef, som opplever dette underfulle 
og store dei knapt kan forstå, - dei sit med vona 
i fanget. For uansett kor merkeleg og usikkert alt 
må ha vore for dei, med eit barn som englane på 
himmelen seier er Guds son og med stjernetydande 

vismenn som seier at denne guten er ein konge; 
Maria og Josef har von for det nyfødde barnet!

Foto: biskop Ragnhild Jepsen

Historia bak julesongane våre:
O helga natt!

Placide Coppeau vart fødd i 1808 i Frankrike. Faren var bøkker (tønnemakar) og det var meininga at sonen 
skulle gå inn i dette arbeidet når han vart stor. Men i 8-årsalderen vart han ute for ei ulukke. Han leika med 
ein kamerat som hadde eit gevær. Det gjekk av og Placide miste høgre handa si. Ved hjelp av far til denne 
kameraten fekk han ta ei akademisk utdanning innan litteratur. Seinare studerte han også jus og fekk advo-
katlisens. Men mest kjent i heimtraktene vart han som diktar.

I 1847 bad presten i heimbygda han om å skriva ein julesong, og det gjorde han i ei skyssvogn på ei forret-
ningsreise mellom Dijon og Paris, vert det fortalt. Han kalla diktet «Minuit, chrétiens». 
Placide var ven med komponisten Adolphe C. Adams som skreiv melodien «Cantique de noël» som me 
kjenner som O helga natt.

Songen vart forboden av di Placide var sosialist og Adams var jøde, men folk elska denne songen. Han vart 
snart omsett til fleire språk og spreidd over heile verda. I Noreg er den svenske versjonen mest kjend.
Her i Samnanger har denne songen vore fast solistinnslag på julegudstenesta i kyrkja på Ådland i mange, 
mange år! 

O helga natt! O helga stund för världen,
då Gudamänniskan till jorden steg ned

För att försona världdens brott och synder,
för oss han dödens smärta led

Och hoppets stråle går igjennom världen,
och ljuset skimrar över land och hav

Folk! Fall nu neder och hälsa glatt din frihet
O helga natt, du frälsning åt oss gav
O helga natt, du frälsning åt oss gav

Ty frälsar’n krossat våra tunga bojord
vår jord är fri, himlen öppen är

Ut i din slav du ser en älskad broder,
och se, din ovän skall bli dig kär

Från himlen bragte frälsaren oss friden,
för oss han ned steg i sin stilla grav

Folk! Fall nu neder och hälsa glatt din frihet
O helga natt, du frälsning åt oss gav
O helga natt, du frälsning åt oss gav

Nye ansikt på kyrkjekontoret!
Året 2023 har vore noko spesielt på kyrkjekontoret 
sidan me no finn tre nye medarbeidarar der. I tillegg 
kjem det truleg også snart nye personar i stillingane som 
ungdomsarbeidar og kyrkjemusikar. I første omgang 
vil me her presentera dei tre som no er formelt tilsette, 
nemleg  Berit Holgersen Steensen, Elisabeth Moe og 
Artem Zvonetskyi. Dei to førstnemnde er førebels inne 
i vikariat

I denne stillinga er no Berit Holgersen Steensen tilsett 
som vikar fram til då, og så håpar me sjølvsagt at ho vil 
halda fram vidare også!

Bakgrunn. Me møter ei smilande og blid Berit på 
kontoret ein måndagsmorgon. Dialekten hennar 
avslører at ho er bergensar, og ho seier ho har budd det 
meste av livet sitt der, bortsett frå kortare opphald andre 
stader under utdanninga. Ho bur – og har alltid budd 
- like ved Brann stadion, så me trerng vel ikkje spørja 
kva fotballag ho heiar på! Her bur ho saman med mann 
og 4 born – tre gutar på 11, 15 og 17 år og ei jente på 8 
år.

Berit har den kyrkjelege bakgrunnen sin frå Bergen 
Frikirke der også foreldra hennar høyrer til, men seier 
ho også har god kjennskap til Den Norske Kyrkja både 
frå efaring og gjennom studia. 

Utdanning. Berit gjekk på «Danielsen» midt på 
90-talet, og då – som no – var det var ein del brytningar 
i kristen-Norge. Både lærarar og elevar var engasjerte 
i debatten. «Eg måtte begynna å tenkja på tru-forsvar, 
kva meiner eg, kvar står eg? Så eg valde teologi utfrå 
rein interesse, - dette ville eg ha ei formell utdanning 
i!» Berit har altså ein solid bakgrunn gjennom 
utdanninga si. Ho studerte først ved NLA og sidan ved 
MF (Menighetsfakultetet) og er såleis utdanna teolog. 
Ho har jobbba litt ymse plassar, men i ca. 7 år

Ny kyrkjeverje: Berit H. Steensen

var ho tilsett i organisasjonen «Tro og Medier» 
(tidlegare Familie og Medier) som rådgjevar og 
redaktør for det dei gav ut. Etter dette begynte ho på 
Danielsen Videregående Skole der ho var leiar for 
kontoret. Ho har difor erfaring med å jobba både fagleg 
og administrativt, og ho seier at ho treivst godt med 
begge delar.

Til Samnanger. På spørsmål om kvifor ho søkte på 
nett denne stilllinga i Samnanger, svarar ho at ho var på 
utkikk etter ny jobb og hadde sett litt på jobbar innanfor 
kyrkja. Det hadde vore nokre interssante administrative 
stillingar i Bergen. Ho hugsar ikkje heilt kvar ho såg 
utlysinga av stillinga i Samnanger, men tenkte at dette 
kanskje var noko for henne. Ho var først litt i tvil om 
ho skulle søkja og tenkte det kanskje var litt langt frå 
Bergen, men kjende at dette var ein jobb som kunne 
passa for henne.
«Eg ville i alle fall prøva å få litt meir opplysningar, 
så eg ringde og snakka med Britt og fann ut at 
dette var ein spennande jobb der eg kunne få 
bruka både leiarerfaringa og den administrative og 
faglege kompetansen min, - og at det faktisk var i 
pendlaravstand frå Bergen. Og dermed søkte eg!»

Ho vart tilsett og tok til i stillinga i midten av august 
slik at ho fekk arbeida saman med Britt i eit par veker 
i ein overgangsperiode.  Ho seier det er ting ho ikkje 
kan, mellom anna dette med rekneskap, men lærer etter 
kvart – og er svært takknemleg for å ha Britt som støtte, 
for «ho kan jo alt!»

«Denne jobben er spennande fordi det her er både ein 
fagleg og ein administrativ bit. Men det er på ein måte 
ikkje berre rein jobb; det er litt meir. Og det har eg 
alltid likt. Eg må  ha noko som driv meg. Då føler eg at 
eg er på rett hylle! Og slik er det vel enten ein arbeider 
innanfor kristne oranisasjonar, kyrkje eller skule.»

Visjonar. «Du har ikkje vore her så lenge, men har du 
så langt nokon visjon for kyrkjelyden vår?»
«Eg tok til i jobben då det skulle vera kyrkjeval i haust, 
så det var travelt med mange ballar i lufta. Men det som 
slo meg, var kor engasjerte alle var. Og det trur eg er ei 
drivkraft her.Og om eg skal snakka om ein visjon må 
det vera at dette engasjementet rundt kyrkja og i kyrkja 
må verta halde oppe. Ikkje berre blant dei tillsette, 
men også blant alle dei frivillige som gjer at arbeidet 
kan haldast oppe. Ein kan meina så mangt om kyrkja 
sentralt, men lokalt her så opplever eg eit sterkt ønskje 
om å få møta Jesus,

Tittelen «kyrkjeverje» 
er kanskje litt ukjent for 
mange, men stillinga inneber 
å vera dagleg leiar, å ha 
arbeidsgjevaransvar for alle 
tilsette (bortsett frå presten), 
ha ansvar for kyrkjene osv. 
Kyrkjeverje Britt Haukanes 
fekk permisjon frå stillinga 
si frå 1. sept. i år. Ho har 
permisjon i eitt år og reknar så 
med å gå av med pensjon.

å få ut evangeliet. Det tenkjer eg er det viktigaste kyrkja 
driv med, oppdraget er å forkynna evangeliet, og det 
skjer ikkje berre gjennom preika, men også gjennom 
dei ulike aktivitetane i kyrkja.Viss eg skal våga meg på 
ein større visjon, må det vera at kristne i Samnanger, 
alle som vil følgja Jesus, må stå saman. Om dei samlast 
i kyrkja eller bedehuset er kanskje ikkje så viktig, men 
at me dreg saman, at det er meir som bind oss saman 
enn det som skil oss»

Fritid. »Kva likar du å driva med på fritida?
Berit ler godt. Fritid er vel ikkje det ho har mest av med 
4 born og hus og hage og jobb å ta seg av, men ho og 
mannen har drive med oppussing av to gamle hus og 
dette trivst ho med! Elles er ho glad i blomar, buskar og 
tre og likar å stella i hagen på fritida. Dessutan har dei 
hytte på Kvamskogen og er glad i å stå på ski saman 
med familien sin.Og så er det jo fotball, då! Med tre 
søner som spelar fotball og ei dotter som også vil spela 
fotball, vert det ein del kampar å sjå!

Møtet med samningane. «Korleis har du vorte 
motteken av samningane?» «Møtet mitt med folket 
her har vore utelukkande positivt! Eg har vorte så 
godt motteken av alle eg har vore i kontakt med. Eg 
var forresten redd for at det vart litt einsamt og stille å 
jobba på kontoret her. Men det er det ikkje! Eg set pris 
på at det er så mange folk som stikk innom! Og staben 
her er kjempegreie og fine å samarbeida med. Det er 
godt å kjenna på at eg er ønska her, det gjer meg glad. 
Og dei heime ser også at eg trivst og er glad!»

Artem Zvonetskyi tok til 
i stillinga no i haust.  Me 
får ein liten prat med han 
medan han er i gang med 
reingjering i kyrkja på Haga. 
Han er 43 år gammal og 
kjem frå Ukraina og bur no 
i Samnanger i Bjørkheims-
området saman med kona 
og ein son, Tymur (uttalast 
(Timor), på 12 år.

Ny kyrkjetener: Artem Zvonetskyi

viktig å snakka seint og tydeleg til han, seier han – og 
gjerne bokmål til han får lært seg meir av dialekten vår.
Det kan jo vera greitt å vita for dei som treffer han i 
kyrkja og ved kyrkjelege handlingar som t.d. dåp og 
gravferd.

Artem har utdanning innan marknadsføring og arbeidde 
i eit grossistfirma som selde matvarer til butikkane, 
først som agent, så som rådgjevar og til slutt som sjef 
for salsavdelinga. Han starta så sitt eige firma som selde 
og reparerte mobiltelefonar, og hadde såleis eit godt 
liv i Ukraina til krigen kom. No er han veldig glad og 
takknemlig for at han har fått denne jobben i kyrkja. 
Han syntes det var vanskeleg å ikkje ha noko å ta seg til 

Ny sekretær: Elisabeth Moe
Kyrkjelydssekretæren vår, Bente 
Bødtker, fekk eitt års permisjon 
frå 1. mai i år for å vera journalist 
i Samningen. I hennar stilling 
er Elisabeth Moe (26) no tilsett. 
Begge foreldra hennar er frå 
Rolfsvåg, så ho må vel kunna 
kallast vaskeekte samning, sjølv 
om ho no bur i Arna saman med 
kjæreste og vesle Vinni på vel eitt 
år. Etter ungdomsskulen tok ho

servicefag på vidaregåande. Så var ho to år i Forsvaret, 
stasjonert på Haakonsvern. Der tok ho fagbrev i 
Kontor og Administrasjon og fekk godkjent læretid  
samstundes med førstegongstenesta

Ho fortel: «Etter dette jobba eg litt i butikk, for eg var 
usikker på kva eg skulle gjera vidare – om eg skulle 
studera og kva eg eventuelt skulle studera. Det kan 
vera litt vanskeleg å få jobb berre med fagbrev, - dei 
fleste arbeidsgjevarar vil gjerne ha minst ein bachelor.
Eg tok 1 år med ergoterapi ved Høgskulen i Bergen. 
Det var kjekt og interessant, men eg fann ut at 
pasientbehandlinga ikkje var noko for meg. Så tok 
eg Digital Marknadsføring, men  gjekk så ut i 
mammapermisjon.»

«Korleis hamna du i denne jobben då?»
«Eg såg vel utlysinga på NAV, trur eg Det såg 
interessant ut og eg fekk lyst til å søkja. Her 
får eg brukt utdanninga mi i både kontorfag og 
marknadsføring. Eg trivst også med, og synes det er 
gjevande å koma i kontakt med folk når dei ringjer 
kyrkjekontoret.»

Artem sitt namn skal uttalast om lag som «artsjom», 
forklarar han. Han kom til Norge i juli 2022. Han 
budde først på eit flyktninge-mottak før han i oktober 
2022 fekk koma til Samnanger. I førstninga fekk han 
norskopplæring i Bergen, men har no gått over til 
internettopplæring. Han har lært ein god del norsk på 
denne tida, men det er

SAMNANGER + ZAMBIA = SAMZAM 
«Lifting communities together!»

Den viktigaste skilnaden frå førre året, er at no er director 
Frazer Siansengo tilbake ved roret på Samnanger Faith 
Academy (SFA).  

Samnanger faith academy -  I januar, som er starten av  
skuleåret i Zambia, starta SFA opp med undervisning på 
trinn 8, som dei kallar «lower secondary».  Det er nytt 
at elevane kan halda fram på SFA etter fullført 7-årig 
barnetrinn. Trinn 8 og 9 tilsvarer norsk ungdomsskulenivå, 
medan «upper secondary» (trinn 10-12) tilsvarer 
vidaregåande nivå.  Det måtte tilsettast nye lærarar, som 
var kvalifiserte til å undervisa i secondary school.  Head 
teacher Joyce har lukkast med å finna flinke og dedikerte 
lærarar til elevane våre!

Sjølv underviser ho «baby class», der dei yngste elevane 
er tre år.  Ho har mange 3-5 åringar å sjå etter, så til slutt 
måtte ho tilsetta ein assistent for å få det til å gå rundt. 

Oversvømming av skulen i starten av året, gjorde det 
naudsynt å tilføra eit lass grov grus for å få bukt med både 
gjørma og vassflata inne på skuleområdet. I skrivande 
stund er det flaum igjen, og i verste fall kan det halda 
fram slik til mars månad!  For å hindra vatnet i å koma 
inn i klasseromma, kan ein heva tersklane. Dette er dei 
no i dialog med ein noko motvillig huseigar om.  SFA 
risikerer å bli stengt om det kjem helseinspektørar, og 
det vil me helst unngå.  Diverre blir mange barn haldne 
heime i flaumtida. 
SFA er blitt ein populær skule i lokalmiljøet.  Ein av 
grunnane er at elevane ikkje blir jaga heim om dei ikkje 
har betalt skulepengar.  Dette er eit problem blant fattige 
i Zambia – dei får ikkje fullført grunnskuleopplæringa si 
fordi familien ikkje har råd til skulepengar. Det fører til 
store hol, og avbrot i opplæringa.  Elevane må få kvart 
trinn godkjent før dei får flytta opp til neste.  

Dei har to timar lunsjpause.  Om onsdagane har dei 
«clubs».  Det er tilbod om aktivitetar for ulike interesser, 
ma.sjakklubb. Frå januar 2024 opnar SFA også for grade 
9. Lærebøker er kjøpt inn, og lærarane er allereie tilsett. 
Som vanleg når nokon frå Noreg kjem på besøk,  blir det 
ekskursjon med dei eldste elevane 

 

Denne gongen til Game Parays.  Her er det busstur for å 
sjå på dyr, fleire svømmebasseng (Ei av turdeltakarane 
frå Noreg heldt svømmekurs for nokre av elevane!) 
leikeplass og plenar til spela fotball på. SFA sine elevar 
og lærarar utmerka seg med å gjera mange kjekke ting 
saman.  Me gjester var med på ringleikar, dansar og 
synging! Veldig kjekt!  Joyce var plutseleg i gang med 
ringleik med ein annan skule sine minste elevar! («That 
teacher was so boring!)  Ei gruppe fekk også ut på båttur 
i ein liten innsjø.  Båten var ei flytebrygge med påhengs. 
Alle måtte ha livvest på, og sitta dønn stille!

Samzam Foundation  -  SAMZAM FOUNDATIONStyret 
i «SamZam Foundation», som er det registrerte namnet 
på den lokale foreininga, har jobba godt i år. Media 
manager, Munema Munakaila, har ansvar for  oppdatera 
facebook gruppa «The SamZam Project» med foto/video 
og informasjon frå SFA.

Nestleiar Jonathan Chinene, nyutdanna advokat, har 
sett i gang prosessen med erstatningssøksmål mot staten 
på vegner av Frazer, på grunn av at han vart halden i 
ulovleg varetekt, og slått med armeringsjern av politiet.  
Jonathan vil føra Frazer si sak pro bono, og som si første 
sak.  Det blir spennande å følga utviklinga.  Til dels store 
summar er utbetalte i liknande tilfelle. 

Zambiatur 2023 - I juli reiste ei gruppe på 11 nordmenn 
til Zambia for å besøka skulen og folka våre der.  
Første dagen var det skulebesøk, og elevane hadde sett 
saman eit flott program til ære for besøket, med song, 
dans, resitasjon av sjølvskrivne dikt, taler mm. 
Etterpå var gjestene rundt i alle klasseromma og helsa på 
elevane og lærarane, og delte ut gåver frå Noreg til alle!  
Mange barn i Samnanger hadde gitt kosedyr/bamsar. 
Det var nok til både baby class og grade 1! Dei vart 
kjempeglade for «the dollies». Høgare oppe i klassane 
var det teiknesaker me hadde fått frå KIWI, ballongar 
og tannbørstar/tannkrem som var gåvene.  Veldig kjekt å 
kunna gi noko til kvar einaste av dei nesten 200 elevane 
våre! Tusen takk til dei som gav!  Brev frå elevar ved 
Samnanger barneskule vart også overrekte.

Soul x ministry - Ein av dagane var sett av til innkjøp 
av utstyr og Ein av dagane var me på besøk i heimane til 
Soul X Ministry, ei kvinneforeining som mellom andre 
kona og mor til Frazer er med i.  Dei tok godt imot dei 
langvegsfarande!  Dei prøver å hjelpa andre, mellom anna 
reiser dei med mat og drikke til innsette i dei to fengsla 
i Lusaka. Dei forvaltar også litt pengar dei har fått som 
rentefrie lån, som blir betalt tilbake til foreininga, slik 
at dei skal kunna ha litt inntekter, og gjerne starta ein 
«business».  Ein dag kom damene til Natwange og me 
hadde strikkekurs. Fleire av koffertane våre var fulle av 
strikkegarn og –pinnar.  Dette blei veldig popuært.  Fleire 
kunne kunsten frå før, men mangla reiskap og materiale.

Turisme -  Tre dagar var sett av til tur sørover til 
Livingstone for å vera turistar!  Der er det verdas største 
fossefall, Mosi-oa-Tunya (Victoriafalla) som lokkar 
mest, men jammen blei det tid til både walking safari og 
elvecruise på Zambezi-elva (ovanfor fossen…) på same 
dagen.  Med oss i bussen til Webby og konduktøren, hadde 
me fotografen vår, Munema, og ekteparet Matildah og 
Frazer Siansengo, med vesle Olav, 2 år.  Munema laga 
dokumentarvideoar av turistane! .
 

Dette har vore Matildah sin store draum, og noko ho var 
lova om mannen nokon gong kom ut av fengsel.  Sjølv 
om det nok blei ei billigutgåve av bryllaupsfeiring slik det 
skjer i Zambia, vart det ein flott fest i hagen til Natwange, 
med 90 gjestar, musikk, song og dans, gåveoverrekking 
og deilig matbuffet. Høgdepunktet var utan tvil kakene! 
Brudeparet såg strålande ut, og var vel nøgde!

Heimreisedagen fekk me ei privat førestilling av 
tradisjonelle og historiske dansar.  Desse var sett saman 
og innøvd av Joe Chibinga. Han og søsken, nevøar og 
nieser sto for framføring, kostymer, musikk og det heile! 
Det var imponerande, og ei fantastisk avslutning på turen!

Ein av dagane var sett av til innkjøp av utstyr og lærebøker 
til skulen.  Mange i Noreg hadde gitt pengegåver spesifikt 
til dette føremålet, så då gjekk turen til Book Hut og Book 
World.  Ein får mykje for pengane i Zambia! Som takk for 
handelen, fekk me hos Book Hut ein stor plastsekk med 
små globusar!  Nokre hadde fått seg ein knekk, men dei 
fleste var i orden. I løpet av turen blei det også kjøpt inn 
både mikroskop og portable basketballstativ!

Den store draumen - I løpet av tida me var i Zambia, 
fekk me nyss om at SamZam-prosjektet hadde fått ei 
anonym gåve på kr 50 tusen!

I skrivande stund er noko av gåva brukt til å kjøpa 100 
mål jord i utkanten av Lusaka, frå høvding Mungule i 
landsbyen Chipali.  Jorda er ei «gåve», som høvdingen gir 
mot at mottakaren «set pris på» gåva med ein avtala sum 
(her: kr 24000).  No har dei fått eit såkalla «tilbodsbrev», 
der høvdingen sin løytnant har presisert kva gåva består i, 
og at SamZam kan gjera det dei vil med arealet, så lenge 
landsbyen har nytte av det.  Dei blei svært lukkelege 
då dei forsto at det kom til å bli bora ein ny brønn på 
eigedomen.  Vassbering er tungt kvinnearbeid, og den 
eksisterande brønnen var øydelagt.  SamZam ønsker å 
etablera eit skule- og helsesenter der.  Det er ikkje skular 
for landsbybarna, og helsetilbodet er svært dårleg.  I 
tillegg til skule og helsesenter, ønsker SamZam også å 
ha ei meir yrkesretta opplæring , der barn og unge kan 
læra eit fag, td. birøkt, grønsakdyrking, produksjon av 
enkle ting i metall, som omnane dei brukar til matlaging 
og oppvarming, trillebører, reparasjon av syklar mm. Det 
første dei vil ta til med er dyrking av grønsaker.  Boring 
av brønn, innhenting av skøyte og oppmåling av jorda, 
kjem til å bruka opp resten av den gode gåva, men det er 
ein god start!  Så må SamZam lokalt søka ulike instansar 
om pengar til oppbygging av senteret.  Dette har dei god 
hjelp frå Jonathan, advokaten til.  Eit innhaldsrikt år. 

Bryllaup - Siste dagen før heimreise var den store 
bryllaupsdagen! Frazer og Matildah hadde berre eit 
«traditional marriage», det vil sei at ekteskapet ikkje var 
registrert nokon stad, og dermed sto begge utan juridiske 
rettar.   

  noko for borna - noko for borna - noko for borna - noko for borna - noko for 

D

!

Kva song englane til gjetarane ute på marka då Jesus blei fødd?

   - O

(PS: Du finn svaret ved å sjå i Bibelen i Lukas 2, vers 14)

+

+

borna - noko for borna - noko for borna - noko for borna - noko for borna

Fargelegg biletet ved hjelp av tala
Svart

Grå

Brun

Mørk blå

Lys blå

Gul

Grøn

Beige

2

8

8

88

8

8
8

8

8

8

8

88

5

5 3

11

1

7

5

3

5

3

6

66

6

4

4

4

Orgeljubileum

1983: Frå vigslinga: Nye organistar: Anne-Lise 
og Eilert Tøsse. Domorganist Mangersnes og den 

gamle organisten Sigurd Reigstad t.h.

Det gamle orgelet i Ådland kyrkje

Heilt sidan 1919, har me hatt orgel i kyrkja vår 
på Ådland. Det første orgelet var laga i 1885, 
og hadde vore i Birkeland kyrkje før det kom til 
Samnanger. Det hadde 5 stemmer som kunne gje 
fem ulike lydtypar, 1 manual og ingen basspedal. 
Då organist Sigurd Reistad ynske å pensjonera 
seg, var det ingen nye organistar som sa ja til 
jobben med dette vesle orgelet. 

Soknerådet forstod at her måtte noko gjerast, og 
sette i 1980 ned ei nemnd for å skaffa nytt orgel.  
Kronerulling vart gjort, og kommunestyret løyvde 
store summar for å få eit orgel med heile 17 
stemmer, to manualar og basspedal, til bygda. (Eg 
har høyrt talet 800 000 kr., men om det var med 
eller utan rullande kroner er eg usikker på.  2,5 
millionar vil det vera omrekna til vår pengeverdi.) 

Det nye orgelet i Ådland kyrkje

Orgelet var eigentleg planlagd med 15 stemmer, 
men rådgjevar Mangersnes, meinte det burde vera 
17! I kommunestyret som hadde 17 representantar, 
vart det spøkt med at det var klart dei måtte 
ha ei stemme kvar i det nye orgelet… Det vart 
einstemmig vedteke og eit dansk firma Bruno 
Christensen brukte to og eit halvt år på bygginga. 

Med lov om nytt orgel, vart også to unge organistar 
tilsette sumaren 1983: Anne Lise og Eilert Tøsse. 
Over 8 år etter at han byrja snakka om det og tre år 
etter at han sa opp, fekk endeleg gamleorganisten 
pensjonera seg. Då var det over 60 år sidan han 
byrja vikariera som organist i kyrkja.

Kor godt å få sitja her heime i kyrkja
og lovsyngja Gud i hans hus. 
Kor godt å få sitja her inne og lytta
til songen frå orgelets brus. 

Dei mektige tonar, dei strøymer i mot oss,
dei smyg seg i sjela vår inn.
Dei fyller vårt hjarta med sitrande glede,
dei fyller med undring vårt sinn.

Dei lyse og lette, dei talar om fridom,
dei leikar, dei lokkar og ler.
Dei løfter seg opp i ei grenselaus glede,
me høyrer kor glade dei er. 

Dei djupe og mørke, dei ber oss i sorga,
den møter me alle ein gong.
Men mørkret skal vika for lyset og livet,
slik tonar den mollstemte song. 

Dei djupe og mørke, dei lyse og lette, dei 
samlast til jublande brus. 
Kor godt å få sitja her inne i kyrkja
og lovsyngja Gud i hans hus. 

Dei vakraste tonar som nådde vårt øyra
den stunda me var her på jord,
dei skal me i Himmelen atter få høyra,
slik talar Guds evige ord.

Haldis Reigstad

Dikt i høve orgelvigsla

Kyrkjebladet anno 1983 var svært nøgde både med 
det nye orgelet og dei nye organistane. Sjølv om 
organistane no har pensjonert seg, er me så heldige 
å framleis ha dei buande på Tysse, og dei har vore 
mykje brukte som vikarar den siste tida. Orgelet er 
under stadig ettersyn og vedlikehald frå byggarane 
og toler alderen godt. Dessutan er vel 40 år berre 
for ungdomstid å rekna på orgelfronten! Orgelet 
er eit heilt orkester i seg sjølv, og kan både fylla 
kyrkja med orgelbrus og trylla fram dei varaste 
tonar. Me håpar på mange gode år og mange fine 
konsertar på orgelet vårt framover også.

Siste gongen gamleorgelet tona i ei gudsteneste 
var 7. august 1983. Så byrja arbeidet med å 
varsamt plukka ned det gamle, og setja opp det 
nye orgelet. I midten av oktober stod det klart, og 
vigslingsgudstenesta var 1. søndag i advent 1983. 
Domorganist Magnar Mangersnes spela og vår 
eigen nye organist, Eilert Tøsse, hadde komponert 
eit koralpreludium over «Gjer døri høg», for 6 
blåsarar og orgel. Prosten heldt tale og Mangersnes 
avslutta med Bach: «Preludium og fuge i C-dur». 
Kyrkjebladet sin utsende fraus på ryggen og meinte 
at i tillegg til å vera svært funksjonelt i kyrkjeleg 
samanheng, var orgelet også eit «støvande fint 
konsertinstrument» også prøvd ut, for seinare 
på dagen var det stor orgelkonsert med variert 
orgelprogram med dei nye organistane, solosong av 
Knut Inge Røen og orgeldikt av Haldis Reigstad.

Tårnagent-born får prøva orgelet Saman med Eilert i  2016

Detaljar på det nye orgelet

Kyrkjelydsfest
Vi hadde ein flott kyrkjelydsfest søndag 12 
november i Haga kyrkje. 

Kjempekjekt å få eit lite historisk tilbakeblikk 
i lyd og bilete frå grunnsteinsnedlegging ved 
biskop Per Lønning, samt frå vigslinga ved biskop 
Ole Hagesæther. Dette var Hagesæther si første 
vigsling av ny kyrkje. Han kalla kyrkja for Kallet 
si kyrkje. Han bad om at alle som kom inn i denne 
kyrkja skulle bli velsigna. Haga kyrkja har vore 
brukt til mange kjekke samlingar desse nesten 30 
åra me har hatt kyrkja. Det har vore, og er framleis, 
husrom og varme i kyrkja for alle slags ulike 
samlingar både for vaksne og barn. 

Etter ei lita opning henta frå Luk 1. der ei ung og 
ukjend Maria får ei utruleg utfordring som ho tok 
imot.  Me kan også møta utfordringar som Gud 
eller menneske gir oss. Sjølv om me kan kjenna 
at utfordringane kan vera fleire nummer for store, 
er det viktig å stola på Gud. Slik kan både me og 
andre kan oppleva gode ting. 

Jentetrioen med Sandra Trengereid, Leah Vogel 
og Rikke Steinsland spelte flott musikk til oss på 

Ellen Høysæter-Fjelddalen, med hjelp frå Stefan 
Svendsen, hadde bevegelsar til songar med barna, 
Det er alltid ei glede å sjå korleis musikk inspirer 
og stimulerer både barn og vaksne. 

Husorkesteret med John-Einar Mjelstad på flygel, 
Inge Aasgaard på trommer og Øyvind Haga på bass 
heldt god stemning. Dei spelte fleire flotte songar 
og musikkstykke i løpet av kvelden.

Humor, deileg mat og god prat høyrer med på fest. 
Eit kjempeflott og fargerikt kaldtbord, og nydeleg 
kakebord etterpå sette eit flott preg på kvelden.
 

Me fekk ein liten presentasjon av de nytilsette 
i kyrkja. Kyrkjeverje Berit, kyrkjetenar Artem, 
kyrkjelydssekretær Elisabeth og ungdomsarbeider 
Elna, vart ønskte velkomne i staben.

Det ble også tid til ein liten info om det nye 
soknerådet. Soknerådet starta sin 4 års periode 
1 nov. 23, Medlemmer i soknerådet er Lillian 
Høysæther-Svendsen, Julie Langeland Vevle, 
Johannes Bruvik, Gullborg K. Aasgaard, Monica 
Tjønna, Hilde Aarvik, første vara som skal møte 
fast  er Eva Hellevang, vidare Thomas Walravens, 
Thor Hjellestad, Anne Gerd Tandstad.  

Lillian avrunda festkvelden med ord om «Lyset». 
Lyset kan vera ubehageleg og det kan vere flott. 
Ubehageleg ved at så mykje som me ikkje vil sjå 
kjem fram. Både fingeravtrykk og «hybelkaninar» 
dukkar opp. Men lyset er også flott då det gir ny 
energi. I Joh. 8. 12 seier Jesus at han er lyset i 
verda. 

Ellen Høysæther-Fjelldalen  song på sin vakre måte 
nokre nydelege songar  «Du tek meg imot», og helt 
til slutt song ho velsigninga gjennom Kari Jobes og 
Cody Carnes sin song The Blessing.

Dette vart ein flott kveld der me vart minna om at 
Kalle si kyrkje er like aktuell som før, og me trur 
framleis at alle som kjem inn i dette huset framleis 
vert velsigna.
 

Utdeling av gåve til Anne Gerd og Kristi som har jobba med 
trusopplæringa i 10 år i år. 

marsmars

februar
februar

året som gjekk - glimt frå året som gjekk - glimt frå året som gjekk - 

maimai

aprilapril

januarjanuar

I januar var det den 
årlege Tårnagenthelga. 
Her kryp alle agentane 
under kyrkja på jakt 
etter skjulte skattar.

I mai var det Noas ark, med 
Kristi Borna storkoste seg 
og fekk kle seg ut i masse 
gøye dyrekostyme og segla 
i ein fin stol-båt.

Temadag på Kompis - Raud dag

Me fekk ny  
kyrkjelydssekretær,  

Elisabeth

......

glimt frå året som gjekk- glimt frå året som gjekk - glimt frå året som gjekk -

julijuli

junijuni

I september var det hausttakkefest i Hagakyrkja, der 
me takka for alt det gode me har fått. 9-åringane var 
spesielt inviterte.

I august var det  også musikkleik i Hagakyrkja for 
2-åringane, saman med Kristi Mjelstad og  
Anne-Lise Tøsse. Det var mykje song, leik og moro.

I august var det ranselgudsteneste for 6-åringane i kyrkja på 
Haga. Borna gjekk inn med dei nye skulesekkane sine, og fekk 
ei fin klistremerkebok med mange forteljingar frå Bibelen og 
heile 1000 klistremerke i.

Sumaravslutning 
med den fine  
kompisgjengen

Berit tok over stafettpinnen    
som kyrkjeverje 

Artem begynte 
som kyrkjetenar

septemberseptember

glimt frå året som gjekk- glimt frå året som gjekk - glimt frå året som gjekk -

oktober
oktober

novembernovember

desember
desember

Sumaravslutning 
med den fine  
kompisgjengen

Alltid gøy på Kompisleir!

Orgelet fylte 40 år. Det blei feira med sal-
mekveld og forteljing om då me fekk nytt 
orgel v. Brynjulv Hernes 

I midten av novembervar det kyrkjelydsfest 
i Haga kyrkje. Det var god stemning, med 
mykje god mat, tale, musikk og song.

Froskehopp 
konkurranse på 
kompis

Juleverkstad  
før juleferie 

Julevandring 
med 1. klasse-
borna i Ådland 
kyrkje 

Den 2. - 4. februar vert det kyrkjelydshelg på  Wallemtunet.
 
Her vert det leik og moro både ute og inne,  og sosialt samvær med andre frå kyrkjelyden. Det vert høve til å ta seg ein tur på ski eller berre leika i snøen, og det vert sjølvsagt god mat, kro, søndags-skule for borna, gudstenesteverkstad, temasamling og mykje meir.

Set av desse dagane alt no! Det går også an å overnatta heime, for dei som likar det best.
Ta med deg nokon og kom - alle er velkomne!

Kyrkjelydshelg på Wallemtunet
Kjem snart

TRUSOPPLÆRINGSTILTAK VÅREN 2023

13. -14. januar: Tårnagenthelg for 2. trinn

20. mars: Påskevandring for 3. trinn

16. februar: Venneparty for 7.trinn

5. juni: Krølledag for 3-åringar 

29. mai: NOA-samling for 5-åringar 

Alphakurs
Alpha er ei kursrekkje som har spørsmål, felleskap og samtale som varemerke.

Kven kan bli med? 
- For deg som vil friska opp att det grunnleggjande i den kristne trua.

- For deg som søkjer felleskap.

- For deg som treng ny inspirasjon og avkobling.

- For deg som vil finna ut meir om den kristne trua.

Kursstart Torsdag 4 jan. 2024  kl 19-21.00. 

Program :  Matfelleskap, Undervisning, Smtalegruppe.

Påmelding til kyrkjelydskontoret: post@samnangersokn.no 

eller tlf 47797165 evt. Direkte til sokneprest David Vogel.

Har nokon flytta heimanfrå?

vera av dei beste julegåvene å få!

Då kan eit abonnement på 

 - kjøkken direkte frå fabrikk
Tlf. 56 58 90 40 
www.faginnredning.no

NORDVIK ELEKTRO AS
Autorisert elektroinstalatør

918 93 650

TYSSELAND 
Smie og mekanisk verkstad

Tlf. 56 58 76 40 - Mobil 480 08 815

K.I. SVENSDAL A/S
Graving - transport

915 58  853  -  kisas@start.no

OLINES BLOMSTERVERKSTED
Dåp, fest, bryllup, sorgbinderi

56 58 79 00 / 91 81 27 22
Tirs-Tors 10-17, Fre 10-18, Lør 10-14

Vi utfører El-installasjoner i boliger, forretningsbygg og industribygg.
Egen svakstrømsavdeling.
Service avtaler/årskontroller på brannalarm og nødlys.
Service avtaler/årskontroller på elektriske installasjoner.
El-kontroller i boliger 

Ernst Eismann AS          Tlf: +47 55 33 37 30
Jordalsveien 42,              E-post: ernst@eismann.no
5105 Eidsvåg i Åsane           www.eismann.no

Elektrikeren i Samnanger
Vi utfører El-installasjon i  alle typer bygg

VI TRENG FRIVILLIGE. 
Har du tid til å bry deg og lyst til å utvikle deg? 

Kvart år svarar vi samla kring 200 000 samtaler via telefon 
og internett, likevel er det ein av tre som ikkje får svar.

Les meir og meld di interesse på  
kirkens-sos.no

Å snakke med folk om livet gir meining.

Elektrikeren i Samnanger
Vi utfører El-installasjon i alle typer bygg
Vi utfører El-installasjoner i boliger, forretningsbygg og industribygg. 
Egen svakstrømsavdeling. 
Service avtaler/årskontroller på brannalarm og nødlys. 
Service avtaler/årskontroller på elektriske installasjoner. 
El-kontroller i boliger

Ernst Eismann AS
Jordalsveien 42
5105 Eidsvåg i Åsane

Tlf: +47 55 33 37 30
E-post: ernst@eismann.no
www.eismann.no

THOMAS EIKELAND
Betongentrepenør

Tlf. 56 58 64 27  Mo. 909 80 599

SAMNANGER 
TAXI

Tlf. 56 58 88 66  - Mob. 470 26 289

SAMN. FYSIKALSKE INSTITUTT
Off. godkjent fysioterapeaut Geir Næss

Timebestilling 56 58 91 09

SOLHEIM AUTOSERVICE A/S
Bjørkheim

 56 58 90 00

VAAGE SERVICES
Motorreparasjonar. Alt i sveising

Rolvsvåg  Tlf.957 84 451

Bjørkheim
Nystekte brød - Varmeskap - Takeaway pizza

Mandag til fredag 7-22, Lørdag 8-21.  Telefon 56586332

INKA
   Fotterapi - Haga,      Kari: 90 78 09 55  
   Kroppsterapi - Gjerde,  Elin: 91 78 28 40

KIWI BJØRKHEIM
Mandag - lørdag 7-23

Telf. 56 58 76 16

ODLAND  MASKIN  A/S

TRANSPORT - GRAVING

•   post@odlandmaskin.no

Kyrkjebladet vil ynskja 
lesarane sine ei 

velsigna julehøgtid !

Vel møtt i kyrkja i jula.

Safa harSafa har
ullklær til ullklær til 

hele familienhele familien
fra topp til tå!fra topp til tå!

www.safa.no

Postadresse:  Hagabakkane 1, 5650 Tysse
Telefon:          56 58 90 10                          
E-post:  post@samnangersokn.no

Om du vil treffa nokon særskild, er det lurt å ringja på førehand. Alle er ikkje på kontoret kvar dag.

Samnanger kyrkjelyd

Vitjing i heimen
For dei som ikkje kan koma til kyrkja, kan soknepresten halda nattverd i heimen. Om nokon ynskjer samtale/ 
sjelesorg eller skriftemål, kan dei også ta kontakt. Presten har sjølvsagt teieplikt.

Barnedåp
Dåpssøndagane vert kunngjorde i kyrkjekalenderen og på heimesidene våre. 
For påmelding, gå inn på: https://minkirkeside.no/Samnanger/ eller ta kontakt med kyrkjekontoret.

Gåver          Til konto:
Vipps:     11 21 48 - Samnanger sokn
Kyrkjelydsarbeid:   3562.50.22043
Trusopplæringa:    3562.07.01910  
Haga kyrkje:    3562.71.03172
Ådland kyrkje:   3530.20.80664
Skuleprosjekt  i Zambia:   Vipps: 700544    kontonummer: 3626.28.65031 (direkte til The   
                  SamZam Project)

Kyrkjeblad for Samnanger 
Redaktør: Elisabeth Moe 
Redaksjonsnemd: Berit H. Steensen, Anlaug Røen Hauge og Elisabeth Moe.
Elles takk for foto til: Anne Tandstad, Kristi Mjelstad og Hilde Aarvik
Trykk: Aksell

Namn:
Sokneprest: David Vogel

Kyrkjeverje: Berit H. Steensen

Sekretær: Elisabeth Moe

Trusopplæring:
Born: Kristi Mjelstad

Medhjelpar: Anne Tandstad

Kyrkjetenar: Artem Zvonetskyi

Soknerådsleiar: Lillian Høysæter Svendsen

Kirkens S.O.S.

E-post:
david.vogel@samnangersokn.no

berit.h.steensen@samnangersokn.no

elisabeth.moe@samnangersokn.no

kristimjelstad@gmail.com

annegtan@online.no

artem.zvonetskyi@samnangersokn.no

lillian.hoeysaeter@gmail.com

www.kirkens-sos.no

Telefon:
988 42 882

920 10 086

565 89 010

959 86 934

406 20 537

411 75 954

815 33 300

Kontortid:  Mån.- fre. kl. 9-15
Heimeside: www.samnanger.kyrkja.no
Facebokk: Kyrkja i Samnanger

Kyrkja sin nattfilial – døgnope. Her får du snakka/skriva med ein prest/sjelesørgar, gjerne anonymt om du vil. 



Velkomen i kyrkja 

10. desember kl. 17.00 - Ådland
Julekonsert
med lokale krefter

17. desember kl. 19:30 - Ådland
Damenes julekonsert

Julaftan kl.14.00 - Haga
Familiegudsteneste 

 
Julaftan kl.15.30 - Ådland
Familiegudsteneste

Song av familien Røen

1. Juledag kl.12.00 - Ådland
Høgtidsgudsteneste

Saxofon v/ Vilde Langeland  
Blåsargruppe tek del 

1. januar kl. 17.00 - Haga
Familiegudsteneste

Med juletregang etter gudstenesta
Ta gjerne med restar av julekaker til kyrkjekaffi


